
Inatsisartut suleriaasiat § 37 naapertorlugu matumuuna Naalakkersuisunut apeqqutit imaattut 

saqqummiuppakka:  

Naalakkersuisunut apeqqutit: 

1. Aningaasatigut allaffissornikkullu qanoq pisortanut kinguneqassava, umiarsuit 

radiuinut, MF, HF, VHF, EPIRB, SART aamma MMSI-mut pikkorissarsimasut 

pikkorissartitsisartunik akuerisaasunik soraarummeersinneqarpata, aammalu 

Radionik Qullersaqarfik naammassisimanermut certifikat-iliorpata? 

2. Aningaasatigut allaffissornikkullu qanoq namminersortunut kinguneqassava, 

umiarsuit radiuinut, MF, HF, VHF, EPIRB, SART aamma MMSI-mut 

pikkorissarsimasut pikkorissartitsisartunik akuerisaasunik 

soraarummeersinneqarpata, aammalu Radionik Qullersaqarfik 

naammassisimanermut certifikat-iliorpata? 

3. Aningaasatigut allaffissornikkullu qanoq innuttaasunut kinguneqassava, umiarsuit 

radiuinut, MF, HF, VHF, EPIRB, SART aamma MMSI-mut pikkorissarsimasut 

pikkorissartitsisartunik akuerisaasunik soraarummeersinneqarpata, aammalu 

Radionik Qullersaqarfik naammassisimanermut certifikat-iliorpata? 

4. Naalakkersuisut arlaatigut pilersaaruteqarpat nittartakkut toqqaannartumik 

pikkorissaanissamik aallarnisaassallutik, VHF-SRC-uppernarsaatisisoqarnissaa 

anguniarlugu, taamaalilluni immakkut angallannermi isumannaallisaaneq 

qaffassarneqarsinnaalluni? 

5. Umiarsuit radiuinut, MF, HF, VHF, EPIRB, SART aamma MMSI-mut radiukkut 

akuerisaasunik allagartartaarniarluni suna minnerpaamik piumasaqaataava? 

(Inatsisartunut ilaasortaq, Pele Broberg, Partii Naleraq) 

Tunngaviliineq: 

Nunatsinni immap eqqaani najugaqarpugut, amerlanerillu sunngiffimminni angalasarput imaluunniit 

inuussutissarsiutigalugu angalasuullutik, innuttaasunut ajornannginnerusumik akuerisaasumik 

uppernarsaateqalernissaq VHF-SRC-mut umiarsuillu radio-unut allanut. 

 

Innuttaasut ajornannginnerusumik umiarsuit radio-nut atuinissaminik akuerisaasumik 

uppernarsaateqalerpata, immakkut angalanermi sillimmanissamik upalungaarsimanissaq 

anguneqarsinnaavoq. Tamatumani atortorissaarutit eqqortumik atornissaat piinnarneqanngilaq 

soorlulusooq ajutuulernermi innuttaasulli amerlanerusut atortunik pineqartunik pisinissaminnut 

kajumissaarneqassammata. Teknologi-mi inerisaanerup kingunerisaanik VHF-radio-t amerlanerit 

VHF-DSC-qalerput tamannalu kisianni MMSI-normuqarnissamik piumasaqaatitaqarpoq. 

 

Tamanna ilutigalugu aamma teknologi-kkut ineriartornerup kingunerivaa atortorissaarutit EPIRB 

aamma SART akikinnerulersimasut taamaalillutik sunngiffitsik atorlugu immakkut angalasunut 

aamma atorneqarsinnaanngorlutik. Taamaalilluni ilinniartitsissutiginissaat, soraarummeertitsinissaq 

aammalu umiarsuit radiuinut atuisinnaanermut uppernarsaatinik tunniussinissaq 

akimmiffiunerulersimapput Nunatta imartaatigut sillimaniarnerup qaffassarnissaa eqqarsaatigalugu, 

pisiarinissaat ajornannginnerulereermat 

. 

Pisortani allaffissornerujussuaq aammalu kinguarsaaneq pinaveersaarniarlugu, minnerpaaffiatigut 

periarfissiisoqartariaqalerpoq, soraarummeertitsisinnaasunik akuerisaasunik imaluunniit 

pikkorissaasinnaasunik periarfissiisoqartariaqalermat. 

Suliffissanik nutaanik pilersitsiinnarani, maannami nunarsuarmi covid-19-imik 

eqqugaaruttornitsinni, taava annaasiniarnermik piffissarititaasoq eqqarsaatigalugu sivikinnerusumik 

qisuariartoqarnissaa anguneqarsinnaammat, innuttaasoq ajunaalersoq atortorissaarutit eqqortut 

atugarippagik, atorsinnaallugillu. 

Kissaatigineqarpoq apeqqut ulluni suliffiusuni 10-usuni akineqassasoq. 

